
Ly Kitba 4o’ Walter Glynn u Roderick S
csBusuttil

; Ratratti o’ Caroline Busuttil

%4 Hajr: Laurcnce Vetla (AE.P.S) uw Aldo

appella ohra b’origini antiki hija I-kappella ki
ta” Sant’ Anna fil-Wied tal-Pwales. Hija kap-
pella qadima hafna li biex wiehed jasal gha-
iha jkollu jagbad it-triq li twassal mix-Xemxija
ghall-Pwales u jghaddi minn moghdija qalb is-sigar. Din
il-kappella llum tiehu hsiebha I-Ghaqda Ex-Studenti Liceo
(Association of Lyceum Past Students - ALPS).

Jidher li din il-kappella kienet diga tezisti fis-seklu 13 u
kienet inbniet minn Gian Lorenzo Galea. Ghall-ewwel
kienet iddedikata lit-Twelid tal-Madonna.

Fl-atti taz-zjara pastorali ta’ Monsinjur Pietro Dusina ta’
1-1575 hemm miktub li din il-kappella kienet iddedikata
lit-Twelid tal-Madonna u kienet mibnija fl-artijiet ta’
Tumas Xara. Wara giet ipprofanata ghal xi Zmien u fl-
1672 inbniet mill-gdid mid-Djaknu Giovanni Vincenzo
Galea. Il-kappella tbierket mill-Isqof Lorenzo Astiria fl-1
ta’ Lulju 1672.

Fl-1731, fiz-zjara ta’ l-Isqof Pawlu Alpheran de Bussan,
dan sab lil din il-kappella fi stat hazin hafna u rega’
pprofanaha. Izda fl-1771 I-Isqof Fra Giovanni Carmelo
Pellerano rega” berikha.

Wara li I-kappella regghet infethet fl-1771, ma damitx ma
regghet giet vandalizzata. FI-1798 suldati Francéizi dahlu
fil-kappella u gerdu I-kwadru titulari li kien hemm fuq
l-altar bil-bajunetti taghhom. Jinghad ukoll li s-suldati
sparaw fugq il-faccata tal-kappella u ghamlu hsara kbira.

Jidher li wara li t-truppi Francizi ghamlu hsara qawwija fil-
kwadru titulari tal-Vitorja, min kien jiehu hsiebha gieghed
wiehed ta’ Sant’ Anna u San Gwakkin. Minn dak iz-Zmien
saret maghrufa bhala -Kappella ta” Sant’Anna.

